
ABSTRAK 
Kajian ini bertujuan untuk menganalisis retorik komunikasi kepimpinan Nabi Yusuf A.S. berdasarkan 
prinsip-prinsip ethos, pathos dan logos seperti yang digariskan dalam teori retorik Aristotle. Melalui 
pendekatan analisis kandungan teks, kajian ini meneliti bagaimana komunikasi Nabi Yusuf yang 
digambarkan dalam Surah Yusuf dapat diterapkan dalam konteks kepimpinan moden. Kajian ini 
mendapati bahawa Nabi Yusuf menggunakan prinsip ethos melalui kredibiliti yang tinggi, ditunjukkan 
melalui kejujuran, integriti dan sikap amanah yang menjadikan baginda dihormati dan dipercayai oleh 
masyarakat Mesir. Prinsip pathos pula diterapkan melalui pendekatan empati, kawalan emosi dan 
keupayaan untuk memaafkan saudara-saudaranya, yang berjaya menyatukan keluarganya dan 
memperkukuh hubungan interpersonal. Sementara itu, prinsip logos dapat dilihat melalui 
kebijaksanaan Nabi Yusuf dalam mentafsir mimpi raja Mesir, merangka strategi pengurusan ekonomi 
yang berkesan dan memastikan keadilan ditegakkan melalui keputusan yang berlandaskan logik dan 
bukti kukuh. Penemuan ini membuktikan bahawa keseimbangan antara ethos, pathos dan logos dalam 
komunikasi kepimpinan memainkan peranan penting dalam membina kepercayaan, menyelesaikan 
konflik dan meningkatkan keberkesanan organisasi. Kajian ini turut menegaskan bahawa prinsip 
komunikasi Nabi Yusuf relevan untuk diaplikasikan oleh pemimpin moden bagi menghadapi cabaran 
komunikasi dan pengurusan yang semakin kompleks. Hasil kajian ini diharapkan dapat menjadi 
rujukan penting dalam memperkayakan teori kepimpinan Islam serta memberi panduan praktikal 
kepada pemimpin di pelbagai peringkat organisasi. 
 
Kata kunci: Retorik, komunikasi kepimpinan, surah Yusuf, kepimpinan Islam, tafsir pimpinan Ar-
Rahman. 
 
 

Rhetorical Analysis of Surah Yusuf: Prophet Yusuf's 
Leadership Communication Principles for Contemporary Application 

 
ABSTRACT 

This study aims to analyse the rhetorical communication of Prophet Yusuf A.S. based on the principles 
of ethos, pathos, and logos as outlined in Aristotle's rhetorical theory. Through a textual content 
analysis approach, this study examines how Prophet Yusuf's communication, as depicted in Surah 
Yusuf, can be applied in the context of modern leadership. The study found that Prophet Yusuf applied 
the principle of ethos through his strong credibility, demonstrated by honesty, integrity, and 
trustworthiness, which earned him the respect and trust of the people of Egypt. The pathos principle 
was reflected in his empathetic approach, emotional control, and ability to forgive his brothers, 

successfully reuniting his family and strengthening interpersonal relationships. Meanwhile, the logos 
principle was evident in Prophet Yusuf's wisdom in interpreting the Pharaoh's dream, devising an 
effective economic management strategy, and ensuring justice through decisions based on logic and 
solid evidence. These findings demonstrate that balancing ethos, pathos, and logos in leadership 
communication plays a crucial role in building trust, resolving conflicts, and enhancing organisational 
effectiveness. This study also emphasises that Prophet Yusuf's communication principles are relevant 
for modern leaders to address increasingly complex communication and management challenges. The 
findings of this study are expected to serve as an important reference in enriching Islamic leadership 
theory and providing practical guidance for leaders at various organisational levels. 
 
Keywords: Rhetoric, leadership communication, surah Yusuf, Islamic leadership, tafsir pimpinan Ar-
Rahman. 

 
PENGENALAN 

Komunikasi kepimpinan merupakan elemen kritikal dalam konteks kepimpinan moden, 
khususnya dalam dunia organisasi yang semakin kompleks dan dinamik pada masa kini. Ia 
berperanan sebagai asas utama dalam menyampaikan maklumat mengenai budaya, nilai 
teras, misi serta mesej yang mampu membina kepercayaan dan mewujudkan hubungan yang 
harmoni dalam masyarakat (Tourish, 2014). Dalam konteks kepimpinan organisasi, pemimpin 
harus memiliki kebolehan untuk menyampaikan visi dan arah tuju organisasi dengan jelas, 
tepat dan penuh keyakinan (Northouse, 2021). Keberkesanan komunikasi ini bukan sahaja 
membantu membina kepercayaan antara pemimpin dan pengikut tetapi juga berfungsi 
sebagai alat strategik untuk meningkatkan prestasi organisasi serta memupuk keharmonian 
dan kerjasama dalam kalangan semua pihak yang terlibat (Men, 2014). Sebaliknya, kegagalan 
komunikasi boleh membawa kepada kekeliruan, konflik dan akhirnya merosakkan struktur 
kerjasama dan keharmonian dalam organisasi (Hackman & Johnson, 2013). Justeru, 
kemahiran komunikasi yang berkesan menjadi semakin penting dalam dunia kepimpinan 
masa kini yang semakin kompleks dan mencabar. 

Dalam konteks kepimpinan moden, pendekatan komunikasi yang berkesan 
menekankan elemen-elemen seperti kebolehan menyampaikan maklumat secara strategik, 
mewujudkan dialog dua hala dan menggalakkan keterlibatan pengikut. Pemimpin yang 
berkesan berupaya menggabungkan elemen komunikasi formal dan tidak formal untuk 
membentuk iklim organisasi yang positif (Fairhurst, 2011). Kepentingan komunikasi dalam 
kepimpinan telah lama dipersetujui oleh para penyelidik. Sebagai contoh, Northouse (2021) 
menekankan bahawa kepimpinan yang berkesan bergantung kepada keupayaan pemimpin 
untuk berkomunikasi dengan jelas, konsisten dan penuh keyakinan. Yukl dan Gardner (2020) 
turut menyokong pandangan ini, dengan menyatakan bahawa komunikasi yang berkesan 
bukan sahaja memainkan peranan penting dalam meningkatkan kualiti keputusan yang 
dibuat oleh pemimpin tetapi juga dalam memperkukuh prestasi organisasi serta membina 
ketahanan dalam menghadapi cabaran. Kajian terdahulu turut menekankan bahawa 
pemimpin yang berkesan menggunakan pelbagai strategi komunikasi seperti komunikasi 
berasaskan naratif, komunikasi terbuka dan pendekatan empati untuk memastikan maklumat 
sampai kepada semua peringkat organisasi dengan berkesan (Men & Stacks, 2013). 

Dalam kajian mengenai retorik kepimpinan, teori klasik Aristotle yang melibatkan 
ethos (kredibiliti), pathos (emosi) dan logos (logik) masih diaplikasikan untuk memahami cara 
pemimpin mempengaruhi pengikut mereka (Aristotle, terjemahan 2007). Pendekatan ini 

turut disesuaikan dalam konteks kepimpinan moden yakni pemimpin berupaya menggunakan 
kredibiliti peribadi, keupayaan menyentuh emosi serta penyampaian maklumat berasaskan 
fakta dan logik bagi meneguhkan pengaruh mereka (Hargie, 2021). Pemimpin yang berjaya 
menggabungkan elemen-elemen ini dalam strategi komunikasi mereka dapat membina 
kepercayaan yang lebih mendalam dan memastikan tindakan pengikut selari dengan visi dan 
misi organisasi. 

Namun begitu, kajian mendalam mengenai komunikasi kepimpinan dalam konteks 
Islam, terutamanya yang berkaitan dengan retorik komunikasi Nabi Yusuf A.S., masih terhad. 
Kisah Nabi Yusuf yang dirakam dalam Surah Yusuf menawarkan pelbagai contoh komunikasi 
kepimpinan yang boleh diaplikasikan dalam kepimpinan masa kini, khususnya dalam 
menguruskan konflik dan situasi krisis. Nabi Yusuf A.S. memaparkan pendekatan komunikasi 
yang berasaskan hikmah, kesabaran dan empati yang sesuai dijadikan panduan dalam 
konteks kepimpinan moden (Mohd Hidayat et al., 2022). Walaupun banyak kajian telah 
meneliti aspek etika kepimpinan dalam Islam seperti yang dinyatakan oleh Mohd Hidayat et 
al. (2022), kajian yang memberi tumpuan kepada prinsip-prinsip retorik dalam komunikasi 
Nabi Yusuf A.S. masih kurang diterokai. 

Oleh itu, kajian ini bertujuan untuk menganalisis retorik komunikasi Nabi Yusuf A.S. 
berdasarkan kandungan Surah Yusuf serta mengaitkannya dengan prinsip kepimpinan yang 
relevan dalam konteks masa kini. Pendekatan analisis kandungan teks yang disokong oleh 
tafsir Pimpinan Ar-Rahman kepada Pengertian Al-Quran, akan digunakan untuk meneliti 
bagaimana Nabi Yusuf menggunakan strategi komunikasi yang berkesan dalam situasi-situasi 
mencabar seperti interaksi dengan saudara-saudaranya, isteri Al-Aziz, rakan sepenjara dan 
raja Mesir. Kajian ini juga menilai bagaimana prinsip komunikasi yang berpaksikan 
kebijaksanaan, empati dan pendekatan etika tinggi yang digunakan oleh Nabi Yusuf boleh 
diaplikasikan dalam konteks kepimpinan masa kini. 

Kajian ini bukan sahaja penting untuk memberikan panduan kepada pemimpin masa 
kini mengenai bagaimana prinsip komunikasi Nabi Yusuf A.S. boleh diaplikasikan dalam 
organisasi tetapi juga berpotensi untuk menyumbang kepada teori kepimpinan Islam dengan 
menekankan peranan komunikasi yang beretika, rasional dan penuh empati dalam 
menghadapi cabaran kepimpinan yang semakin kompleks. Hasil kajian ini diharapkan dapat 
membantu pemimpin di pelbagai peringkat organisasi, dari skala kecil hingga besar dalam 
mengatasi cabaran komunikasi yang dihadapi dalam dunia kepimpinan masa kini. 

 
SOROTAN LITERATUR 

a. Kepentingan Komunikasi dalam Kepimpinan 
Komunikasi yang berkesan merupakan elemen penting dalam kepimpinan moden, khususnya 
dalam organisasi yang beroperasi dalam persekitaran yang dinamik dan kompleks (Tourish, 
2014). Northouse (2021) menekankan bahawa komunikasi yang jelas dan konsisten bukan 
sahaja membolehkan pemimpin menyampaikan visi dan matlamat dengan berkesan tetapi 
juga membina kepercayaan dan kerjasama antara pemimpin dan pengikut. Keupayaan 
seorang pemimpin untuk menggabungkan kredibiliti (ethos), emosi (pathos) dan logik (logos) 
dalam komunikasi adalah penting bagi memastikan mesej yang disampaikan diterima dan 
difahami dengan baik. Gabungan elemen-elemen retorik ini membolehkan pemimpin 
mempengaruhi tingkah laku dan keputusan pengikut mereka. 

Pandangan ini disokong oleh Yukl dan Gardner (2020) yang menegaskan bahawa 
komunikasi yang berkesan memperkukuh hubungan antara pemimpin dan pengikut serta 
meningkatkan kualiti keputusan yang dibuat. Pemimpin yang berjaya mampu menyesuaikan 
mesej mereka dengan keadaan emosi pengikut dan menggunakan logik untuk menyokong 
hujah mereka. Ini penting dalam memastikan pengikut memahami rasional di sebalik 
keputusan yang diambil oleh pemimpin dan mendorong tindakan yang sejajar dengan 
matlamat organisasi. 

Dalam konteks kepimpinan moden, pemimpin berkesan menggunakan strategi 
komunikasi yang bersifat interaktif dan menyesuaikan gaya komunikasi mereka mengikut 
tahap emosi, rasional dan kredibiliti yang sesuai dengan keadaan pengikut (De Lange & 
Mulder, 2022). Komunikasi dua hala yang berteraskan kepercayaan dan keterbukaan terbukti 
meningkatkan motivasi dan kepercayaan pengikut terhadap pemimpin. 

Hargie (2021) turut menambah bahawa komunikasi strategik adalah elemen yang 
penting dalam kepimpinan moden. Dalam konteks organisasi yang semakin global dan 
kompleks, pemimpin bukan sahaja perlu menyampaikan mesej dengan jelas tetapi juga perlu 
memilih masa dan cara penyampaian yang sesuai. Pemimpin yang berjaya mengintegrasikan 
elemen-elemen ethos, pathos dan logos dalam komunikasi mereka cenderung membina 
hubungan yang lebih kukuh dan bertahan lama dengan pengikut mereka. Ini adalah kunci 
dalam memupuk kepercayaan dan memastikan tindakan pengikut sejajar dengan matlamat 
organisasi. 

Siti Ruzana et al. (2020) menegaskan bahawa pendekatan komunikasi kepimpinan 
dalam gerakan dakwah Angkatan Belia Islam Malaysia (ABIM) sangat berkesan dalam 
membina kepercayaan dan pengaruh dalam kalangan masyarakat Melayu. Kajian ini 
mendapati bahawa pemimpin-pemimpin ABIM menggunakan komunikasi kepimpinan secara 
strategik untuk menyampaikan dakwah dan meningkatkan kesedaran Islam. Pendekatan ini 
tidak hanya terhad kepada ucapan dan penulisan tetapi juga melibatkan gaya komunikasi 
yang mempengaruhi pemikiran, perasaan dan tindakan pengikut untuk mencapai matlamat 
organisasi yang lebih besar. 
 
b. Teori Retorik Aristotle  
Teori retorik Aristotle yang merangkumi ethos, pathos dan logos masih kekal sesuai dalam 
analisis komunikasi kepimpinan. Hargie (2021) menegaskan bahawa pemimpin yang mahir 
menggunakan ketiga-tiga elemen ini mampu membina pengaruh yang kuat terhadap 
pengikut mereka. Ethos atau kredibiliti pemimpin menjadi faktor utama yang mendorong 
pengikut untuk mempercayai dan mengikuti arahan yang diberikan. Di samping itu, pathos 
iaitu keupayaan pemimpin untuk menggerakkan emosi pengikut, membolehkan mereka 
memberi dorongan yang lebih mendalam dan mengajak pengikut bertindak dengan 
komitmen yang tinggi. Manakala logos pula, merujuk kepada keupayaan pemimpin untuk 
menyampaikan hujah berasaskan fakta dan logik yang membantu meyakinkan pengikut yang 
mengutamakan pemikiran rasional. 

Dalam konteks tempatan, kajian Nordiana et al. (2023) menunjukkan bahawa prinsip-
prinsip retorik Aristotle dapat diterapkan dalam kepimpinan watak Sultan Alauddin Riayat 
Syah dalam karya Nama Beta Sultan Alauddin oleh Faisal Tehrani. Kajian ini menemukan 
bahawa ethos Sultan Alauddin, yang merangkumi keperibadiannya yang kuat dan kredibiliti 
sebagai seorang pemimpin dapat dilihat melalui hubungan eratnya dengan rakyat dan para 

menteri. Manakala pathos terserlah dalam cara Sultan Alauddin mengendalikan emosi dalam 
situasi-situasi penting seperti sewaktu kematian Bendahara Tun Perak, di mana baginda 
memperlihatkan empati dan kesedihan sekali gus memperkukuhkan hubungan baginda 
dengan rakyat dan menterinya. Logos pula ditonjolkan melalui kebijakan Sultan dalam 
membuat keputusan yang bijak berdasarkan prinsip-prinsip agama, seperti ketika baginda 
melaksanakan undang-undang hudud untuk memastikan keadilan ditegakkan. 

Selain itu, Azlina (2017) dalam kajiannya mengenai kegagalan komunikasi pembujukan 
turut menegaskan bahawa ethos atau kredibiliti pemimpin memainkan peranan yang sangat 
penting dalam memastikan keberkesanan pengucapan awam. Kekurangan keyakinan diri dan 
kredibiliti merupakan antara faktor utama yang menyebabkan mesej pembujukan gagal 
mencapai matlamat. Pemimpin yang tidak menonjolkan ethos yang kuat berisiko kehilangan 
keyakinan pengikut menjadikan komunikasi mereka kurang berkesan. Dalam pada itu, pathos 
juga penting dalam membina hubungan emosi antara pemimpin dan pengikut dengan 
penggunaan bahasa dan wajah yang sesuai memainkan peranan utama dalam menyampaikan 
perasaan yang sejajar dengan mesej yang disampaikan. Azlina (2017) turut menegaskan 
bahawa logos atau penggunaan hujah yang logik dan tersusun, amat penting bagi memastikan 
mesej diterima secara rasional oleh pendengar. Tanpa logos mesej pembujukan sering kali 
gagal kerana ia tidak memberikan asas rasional yang kukuh bagi audiens untuk memahami 
dan menyokong mesej tersebut. Oleh itu, keseimbangan antara ethos, pathos dan logos 
adalah kunci untuk mencapai komunikasi yang berkesan dalam pengucapan awam, dan 
kegagalan dalam mana-mana elemen ini boleh mengakibatkan mesej tidak diterima dengan 
baik atau dipandang remeh. 

Seterusnya, kajian Samri (2022) memperkukuhkan lagi kepentingan ketiga-tiga 
elemen retorik ini dalam konteks ceramah agama. Kajian ini memberikan perspektif yang 
mendalam mengenai bagaimana ethos, pathos dan logos diaplikasikan dengan cemerlang 
oleh Ustaz Kazim Elias dalam ceramahnya. Ethos penceramah diperkukuhkan melalui 
penggunaan al-Quran dan hadis sebagai sumber utama penghujahan, yang menjadikan 
kredibiliti baginda lebih mantap di mata audiens sebagai seorang yang berkuasa dalam bidang 
agama. Dari sudut pathos, Ustaz Kazim menggunakan naratif yang santai namun sarat dengan 
mesej agama untuk mencetuskan emosi pengikut, sejajar dengan pandangan Aristotle 
bahawa emosi memainkan peranan penting dalam menggerakkan tindakan. Sementara itu, 
dari segi logos, ceramah Ustaz Kazim disokong dengan fakta logik yang kukuh, terutama 
melalui penjelasan ayat-ayat al-Quran yang diterjemahkan dengan jelas. Beliau juga bijak 
mengimbangi penggunaan logik dengan humor dan empati memastikan mesej yang 
disampaikan tidak kelihatan terlalu formal atau kaku. Secara keseluruhannya, kajian ini 
menegaskan bahawa keseimbangan yang berkesan antara ethos, pathos, dan logos adalah 
kunci kejayaan dalam retorik penceramah seperti Ustaz Kazim Elias, yang berjaya 
meningkatkan keyakinan audiens dan mencipta hubungan yang lebih mendalam dengan 
mereka. 
 
c. Prinsip-Prinsip Komunikasi dalam Surah Yusuf 
Surah Yusuf mengandungi pelbagai pengajaran yang relevan mengenai bagaimana seorang 
pemimpin boleh memanfaatkan komunikasi yang bijaksana dan berkesan ketika menghadapi 
situasi mencabar. Dalam kisah Nabi Yusuf, prinsip komunikasi seperti ethos, pathos dan logos 

ditonjolkan dengan jelas melalui tindakan baginda. Ethos merujuk kepada kredibiliti 
seseorang pemimpin dan dalam Surah Yusuf, kredibiliti Nabi Yusuf jelas ditunjukkan melalui 
sikap adil, amanah dan integritinya dalam mengurus ekonomi Mesir. Ketika menghadapi krisis 
kelaparan, Nabi Yusuf dilantik untuk mengurus sumber ekonomi negara kerana 
kebolehpercayaannya dalam membuat keputusan yang bijak.  

Merujuk kepada Tafsir Ibnu Kathir dan Tafsir Al-Imam Fakhruddin Al-Razi memberi 
perspektif tambahan mengenai komunikasi kepimpinan Nabi Yusuf A.S. Dalam Tafsir Ibnu 
Kathir, Nabi Yusuf digambarkan sebagai seorang pemimpin yang menggunakan pendekatan 
komunikasi berasaskan hikmah dan empati yang tinggi dalam menangani konflik keluarganya 
serta dalam mempengaruhi keputusan Raja Mesir. Sementara itu, Tafsir Al-Imam Fakruddin 
Al-Razi menonjolkan bahawa kemampuan Nabi Yusuf dalam menggunakan logik yang 
berasaskan fakta dan rasional membuktikan kebijaksanaannya sebagai pemimpin yang 
berkesan. Kajian Rojali (2023) turut menegaskan bahawa ethos yang kukuh dalam kepimpinan 
dapat membina kepercayaan mendalam antara pemimpin dan pengikut serta menjadi asas 
yang penting dalam hubungan kepimpinan yang berpanjangan (Rojali, 2023). Tambahan pula, 
kajian oleh Ndalamba et al. (2022) menunjukkan bahawa dalam persekitaran kepimpinan 
moden, ethos adalah penting dalam mengukuhkan kepimpinan berasaskan integriti yang 
semakin penting dalam menghadapi cabaran etika global. 

Dari segi pathos, keupayaan Nabi Yusuf mengawal emosinya dan menggunakan 
empati ketika berhadapan dengan situasi-situasi sukar seperti pengkhianatan saudara-
saudaranya, menonjolkan kestabilan emosinya. Ini dapat dilihat apabila baginda memilih 
untuk memaafkan saudara-saudaranya yang akhirnya menyatukan kembali keluarganya dan 
mempromosikan keharmonian sosial. Menurut kajian Bdoor dan Nuseirat (2024), pemimpin 
yang mengaplikasikan pathos dengan berkesan mampu membina hubungan yang lebih kukuh 
dan merapatkan jurang antara pemimpin dan pengikut, sekali gus menyelesaikan konflik 
secara harmoni. Elemen pathos ini membuktikan bahawa kestabilan emosi dan empati 
memainkan peranan penting dalam mempengaruhi perubahan sikap dan tingkah laku 
pengikut. 

Seterusnya dari segi logos, kebijaksanaan dan pemikiran logik Nabi Yusuf dapat dilihat 
dalam perancangan strateginya ketika menghadapi krisis kelaparan. Baginda menggunakan 
pendekatan yang berasaskan bukti dan data dalam mengurus sumber negara, yang 
kemudiannya diterima oleh pihak berkuasa Mesir. Kajian Ariqoh et al. (2022) menegaskan 
bahawa penggunaan logos atau logik dalam membuat keputusan adalah kritikal bagi 
kepimpinan berkesan, terutamanya dalam mengatasi krisis dan merangka strategi yang 
panjang. Penggunaan logik ini memastikan bahawa keputusan yang dibuat adalah 
berdasarkan fakta yang membina kepercayaan dan keyakinan pengikut. 

Secara keseluruhannya, prinsip komunikasi ethos, pathos, dan logos yang ditonjolkan 
oleh Nabi Yusuf A.S. membuktikan kesesuaiannya dalam konteks kepimpinan hari ini, 
khususnya dalam kepimpinan Islam. Kajian-kajian terdahulu menyokong bahawa elemen-
elemen retorik ini memainkan peranan penting dalam membina kredibiliti, mempengaruhi 
emosi dan memperkukuh keputusan logik dalam kepimpinan yang berkesan. Walaupun 
terdapat banyak kajian mengenai aspek-aspek ini dalam konteks umum kepimpinan, kajian 
yang mendalami aplikasi prinsip-prinsip retorik ini melalui lensa Surah Yusuf masih terhad. 
Justeru, kajian ini memberikan sumbangan yang penting dalam memperkayakan teori 
komunikasi kepimpinan dalam konteks organisasi masa kini. 

METODOLOGI 
Kajian ini menggunakan pendekatan kualitatif dengan analisis deskriptif yang diperolehi 
melalui kajian mendalam terhadap kandungan teks. Tumpuan kajian ini adalah pada prinsip-
prinsip komunikasi kepimpinan Nabi Yusuf yang digambarkan dalam Surah Yusuf, tanpa 
melibatkan penggunaan data kuantitatif atau statistik (Muhammad Zafran et al., 2022; Nazra 
dan Abdul Latiff, 2022; Nordiana et al., 2023). Melalui analisis kandungan, penyelidik dapat 
mengupas secara terperinci corak komunikasi dan maklumat yang disampaikan, sekali gus 
memberikan gambaran yang lebih mendalam mengenai topik yang dikaji (Muhammad Adnan 
& Nor Hajar, 2024).  

Dalam kajian ini, proses analisis kandungan dilaksanakan melalui beberapa peringkat 
yang jelas dan sistematik. Pertama, teks Surah Yusuf dianalisis secara berulang kali untuk 
mengenal pasti tema utama berkaitan komunikasi kepimpinan Nabi Yusuf. Kedua, tema-tema 
ini diklasifikasikan berdasarkan prinsip retorik ethos (kredibiliti), pathos (emosi) dan logos 
(logik). Ketiga, tafsir yang lebih pelbagai seperti Tafsir Al—Muyassar dan Tafsir Ibnu Kathir 
turut dirujuk untuk memastikan pemahaman yang lebih menyeluruh terhadap maksud ayat-
ayat berkenaan. Keempat, konteks sejarah dan sosial yang melatari kisah Nabi Yusuf turut 
diteliti untuk memahami latar belakang yang mempengaruhi tindakan dan komunikasi 
baginda. Langkah-langkah ini bertujuan untuk memastikan analisis yang dilakukan bersifat 
holistik dan tepat. 

Kajian ini terfokus kepada interpretasi komunikasi Nabi Yusuf dalam situasi-situasi 
utama yang dinyatakan dalam Surah Yusuf termasuk komunikasi baginda dengan saudara-
saudaranya, isteri Al-Aziz, rakan-rakan sepenjara, dan raja Mesir. Sebagai rujukan utama, 
Tafsir Pimpinan Ar-Rahman kepada Pengertian Al-Quran digunakan untuk memahami 
konteks dan makna ayat-ayat yang sesuai. Bagi memastikan ketepatan maklumat, penemuan 
kajian disokong dengan maklumat tambahan daripada sumber sejarah seperti buku “Qasas 
AL-Anbiya” oleh Ibn Kathir untuk memahami konteks sosial dan budaya pada zaman Nabi 
Yusuf.  

Kajian ini memberi perhatian kepada penggunaan strategi komunikasi Nabi Yusuf yang 
berkesan berdasarkan prinsip retorik ethos (kredibiliti), pathos (emosi), dan logos (logik), 
serta bagaimana prinsip-prinsip ini diterapkan dalam kepimpinan yang berlandaskan nilai-
nilai Islam yang masih sesuai dalam konteks kepimpinan masa kini.  

Menurut Zaim et al. (2022), prinsip kepimpinan Islam yang diamalkan oleh Nabi Yusuf 
seperti amanah, kejujuran dan integriti, mampu meningkatkan prestasi kerja dalam industri 
perkhidmatan dengan membina kepercayaan serta memperkukuh hubungan kerjasama. Abu 
dan Gazi (2020) pula menegaskan bahawa kepimpinan Islam mengutamakan kredibiliti 
(ethos) dan kebijaksanaan (logos) dalam membuat keputusan, terutamanya melalui 
pendekatan berasaskan data dan analisis sebagaimana yang dilakukan oleh Nabi Yusuf ketika 
merancang strategi ekonomi untuk menghadapi krisis kelaparan. Selain itu, pathos, yang 
merujuk kepada empati dan kawalan emosi, juga terserlah dalam komunikasi Nabi Yusuf 
dengan saudara-saudaranya. Ini menunjukkan bagaimana seorang pemimpin Islam yang 
berkesan perlu menguasai kemahiran mengurus emosi untuk menyelesaikan konflik dan 
membina hubungan yang lebih baik. Kajian-kajian ini mengukuhkan pandangan bahawa nilai-
nilai kepimpinan Nabi Yusuf yang berlandaskan ethos, logos, dan pathos kekal sesuai dan 

dapat diaplikasikan dalam pengurusan masa kini untuk menghadapi cabaran komunikasi dan 
kepimpinan yang semakin mencabar. 

Logos, merujuk kepada kebijaksanaan dan penggunaan logik dalam penyampaian 
mesej. Nabi Yusuf mengaplikasikan logos secara berkesan dalam perancangan ekonominya 
untuk mengatasi krisis kelaparan di Mesir. Dalam ucapannya, Nabi Yusuf menggunakan fakta 
dan analisis logik untuk membina strategi yang diterima oleh Raja Mesir yang menekankan 
pentingnya bukti dan rasionalisasi dalam membuat keputusan yang jelas dan bermaklumat. 
Hal ini selari dengan kajian Zamri dan Aini (2021) yang menekankan bahawa logos dalam 
dakwah Nik Abdul Aziz Nik Mat menonjolkan penghujahan berdasarkan fakta dan kebenaran, 
menggunakan pengetahuan yang mendalam serta perbandingan yang logik untuk 
meyakinkan khalayak. Ini mengukuhkan kepimpinan berasaskan logik dan kebijaksanaan, 
yang juga penting dalam konteks kepimpinan moden. 

Pathos pula melibatkan keupayaan untuk menggunakan emosi dalam komunikasi. 
Nabi Yusuf menunjukkan kawalan emosi yang baik dalam hubungannya dengan saudara-
saudaranya, walaupun mereka pernah mengkhianatinya. Empati dan keupayaan untuk 
menyentuh hati mereka adalah bukti bagaimana pathos boleh digunakan untuk mencetuskan 
respons emosi yang positif serta menyelesaikan konflik secara damai. Zamri dan Aini (2021) 
juga mengkaji bahawa dalam dakwah, Nik Abdul Aziz menggunakan analogi dan bahasa yang 
mempengaruhi emosi khalayak, membangkitkan rasa simpati, harapan, dan kasih sayang 
untuk memastikan mesej sampai dengan lebih berkesan. 

Secara keseluruhannya, Teori Retorik Aristotle yang menggabungkan ethos, logos, dan 
pathos, memberikan pandangan mendalam mengenai komunikasi kepimpinan Nabi Yusuf, di 
mana baginda menggunakan kredibiliti moral, logik yang kukuh dan empati emosi untuk 
memimpin dengan berkesan. Kajian Abu dan Gazi (2020) menyokong pandangan bahawa 
prinsip-prinsip seperti amanah, kejujuran dan analisis rasional yang diterapkan dalam 
kepimpinan Islam memainkan peranan penting dalam memajukan organisasi dan membina 
hubungan yang kukuh (Zaim et al., 2022). Hal ini turut diperkukuhkan dalam kajian Nurul dan 
Zulkefli (2021) yang menegaskan penggunaan logos dan pathos dalam dakwah serta 
kepimpinan, di mana emosi yang dikuasai dengan baik dapat membina hubungan yang lebih 
harmoni dan menyelesaikan konflik dengan efektif. Pendekatan ini kekal relevan dalam 
amalan kepimpinan hari ini, terutamanya dalam menghadapi cabaran komunikasi dan 
pengurusan dalam organisasi yang semakin dinamik dan mencabar. 

Surah Yusuf yang dianalisis dalam kajian ini menjelaskan kisah biografi Nabi Yusuf A.S. 
seperti yang diterjemahkan dalam Tafsir Pimpinan Ar-Rahman oleh Sheikh Abdullah Basmeih. 
Terjemahan ini, yang dicetak semula beberapa kali dan terakhir pada tahun 2013, mendapat 
sambutan hangat dalam kalangan masyarakat Melayu di Malaysia kerana penggunaan bahasa 
yang ringkas dan mudah difahami (Nasimah Abdullah, 2017). Kisah dalam surah ini 
menonjolkan sifat-sifat kepimpinan Nabi Yusuf, termasuk kebijaksanaan, kesabaran, dan 
ketabahan dalam menghadapi pelbagai cabaran hidup dikhianati oleh saudara-saudaranya, 
godaan dan pemenjaraan. Dalam tafsir tersebut, Nabi Yusuf dipaparkan bukan hanya sebagai 
pemimpin bijaksana tetapi juga sebagai contoh pemimpin ideal sepanjang zaman. Keupayaan 
Nabi Yusuf berkomunikasi dengan bijaksana dan penuh kelembutan menunjukkan 
kekuatannya dalam mempengaruhi orang lain melalui komunikasi yang berkesan suatu kualiti 
penting dalam kepimpinan. Nilai-nilai ini menjadikan Nabi Yusuf sebagai model pemimpin 

yang sesuai dengan kebijaksanaannya yang dapat diaplikasikan dalam pelbagai konteks 
kepimpinan masa kini. 

Dalam kajian ini, data dianalisis berdasarkan tiga kategori utama: ethos, pathos dan 
logos, selari dengan prinsip retorik Aristotle. Kesahan kajian ditentukan melalui sejauh mana 
kaedah pengumpulan data mampu menilai aspek-aspek yang sesuai dengan objektif kajian. 
Penjelasan dalam Surah Yusuf menunjukkan prinsip komunikasi melalui penceritaan yang 
menggabungkan kejujuran dan integriti (ethos), emosi dan simpati (pathos), serta logik dan 
kebijaksanaan (logos). Sebagai contoh, kejujuran dan kredibiliti Nabi Yusuf dalam menafsirkan 
mimpi memperlihatkan ethos yang tinggi, manakala pathos dapat dilihat melalui luahan 
kesedihan dan empati ayahnya iaitu Nabi Ya'qub terhadap kehilangan anaknya. Logos pula 
terserlah dalam hujah rasional Nabi Yusuf ketika memberi nasihat kepada raja bagi 
menangani krisis ekonomi dengan bijaksana. Kesahan kandungan kajian ini dapat diperkukuh 
dengan memastikan kaedah pengumpulan data berlandaskan prinsip komunikasi ethos, 
pathos dan logos seperti yang diterapkan dalam kisah Nabi Yusuf. Seperti yang dinyatakan 
dalam kajian Farah et al. (2022), elemen-elemen retorik ini memainkan peranan penting 
dalam memperkukuh kandungan dan kebolehpercayaan analisis wacana kepimpinan. 
Kebolehpercayaan dicapai melalui analisis berulang, termasuk pembacaan teks secara 
mendalam serta pengelompokan hasil kajian berdasarkan kategori ethos, pathos, dan logos 
yang seiring dengan kisah Nabi Yusuf. 
 

DAPATAN DAN PERBINCANGAN 
a. Analisis Ethos dalam Komunikasi Kepimpinan Nabi Yusuf A.S. 
Elemen ethos memainkan peranan yang sangat penting dalam komunikasi kepimpinan Nabi 
Yusuf A.S. Ethos merujuk kepada kredibiliti atau integriti seorang pemimpin dan dalam 
konteks kepimpinan Nabi Yusuf, kredibiliti ini terbina melalui akhlak yang mulia, 
kebijaksanaan dan keteguhan peribadi. Sepanjang kisahnya dalam Surah Yusuf, kita dapat 
melihat bagaimana Nabi Yusuf membina dan mengukuhkan ethos sebagai seorang pemimpin 
yang dipercayai dan dihormati, baik dalam kalangan ahli keluarganya, masyarakat Mesir, 
mahupun di istana raja. 
 

Dan (setelah mendengar pengakuan perempuan-perempuan itu), raja 
berkata: “Bawalah Yusuf kepadaku, aku hendak menjadikan dia orang yang 
khas untuk aku bermesyuarat dengannya. Setelah (Yusuf di bawa mengadap, 
dan raja) berkata-kata dengannya (serta mengetahui kebijaksanaannya) 
berkatalah raja kepadanya: “Sesungguhnya engkau pada hari ini (wahai 
Yusuf), seorang yang berpangkat tinggi, lagi dipercayai di kalangan kami”.  

(Surah Yusuf, 12:54) 
 

  Keputusan raja untuk melantik Nabi Yusuf sebagai orang kepercayaan merupakan 
bukti kukuh terhadap ethos yang dimiliki oleh baginda iaitu kebijaksanaan, kejujuran dan 
integriti. Ini membuktikan bahawa seorang pemimpin yang memiliki kredibiliti akan diberi 
amanah dan kepercayaan oleh masyarakat walaupun mereka berasal daripada latar belakang 
yang berbeza. Kredibiliti sebegini penting untuk memastikan kestabilan dan membina 
hubungan yang kukuh antara pemimpin dan masyarakat. 

  Kajian Cao (2023) turut menyoroti elemen ketelusan dalam komunikasi pemimpin 
yang mampu memperkukuhkan kepercayaan dan hubungan harmoni dalam sesebuah 
organisasi yakni prinsip ini seiring dengan tindakan Nabi Yusuf dalam membina kredibiliti 
baginda. 

Menurut Burhan et al. (2023), kepimpinan yang beretika memainkan peranan penting 
dalam membina ketelusan dalam proses perniagaan serta meningkatkan keterlibatan pekerja 
yang secara tidak langsung memperkukuh keberkesanan organisasi. Prinsip-prinsip ini seiring 
dengan tindakan Nabi Yusuf yang menunjukkan integriti dan kejujuran dalam kepimpinannya. 
Baginda mengamalkan ketelusan dan kepercayaan dalam menguruskan ekonomi Mesir 
sepertimana ketelusan dalam perniagaan moden mampu membawa kejayaan kepada 
sesebuah organisasi. 
 

Yusuf berkata: “Jadikanlah daku pengurus perbendaharaan hasil bumi (Mesir); 
sesungguhnya aku sedia menjaganya dengan baik-baiknya, lagi mengetahui 
cara mentadbirkannya”. 

(Surah Yusuf, 12:55) 
 

Ethos Nabi Yusuf juga dapat dilihat dalam pengendalian dirinya ketika berhadapan 
dengan godaan dan fitnah. Sebagai seorang pemuda yang tampan, Nabi Yusuf menjadi 
sasaran godaan isteri pembesar Mesir, tetapi baginda menolak dengan tegas, 
mempertahankan maruah dan integriti dirinya. Meskipun dituduh secara tidak adil, Nabi 
Yusuf tetap memelihara kredibilitinya dan memilih untuk tidak berkompromi dengan nilai-
nilai moralnya. 
 

Yusuf (merayu kehadrat Allah Ta’ala dengan) berkata: “Wahai Tuhanku! Aku 
lebih suka kepada penjara dari apa yang perempuan-perempuan itu ajak aku 
kepadanya. Dan jika Engkau tidak menjauhkan daripadaku tipu daya mereka, 
mungkin aku akan cenderong kepada mereka, dan aku menjadi dari orang-
orang yang tidak mengamalkan ilmunya”.  

(Surah Yusuf, 12:33) 
 

Dalam situasi yang sangat mencabar ini, Nabi Yusuf tetap teguh berpegang kepada 
prinsip kebenaran dan tidak tunduk kepada tekanan atau godaan. Sikap ini membuktikan 
bahawa seorang pemimpin yang beretika adalah seorang yang konsisten dalam memegang 
prinsip, walaupun terpaksa menghadapi kesusahan atau pengorbanan peribadi. Kejujuran, 
moral yang kukuh dan keupayaan untuk menolak ketidakadilan adalah aspek penting dalam 
pembinaan ethos seorang pemimpin yang dihormati. 

Menurut Samah dan Don (2020), pemimpin dalam kepimpinan Islam menghadapi 
cabaran yang sama di mana faktor regresif dan defensif dalam integriti memainkan peranan 
penting. Seorang pemimpin Islam yang sejati perlu mempamerkan ketelusan dan kejujuran 
serta bersikap defensif terhadap sebarang bentuk korupsi dan ketidakadilan. Justeru, integriti 
dalam kepimpinan Islam melibatkan usaha yang berterusan untuk mengekalkan moral yang 
tinggi dan menolak sebarang bentuk tekanan yang boleh menggugat nilai-nilai asas 
kebenaran dan keadilan. 

Yusuf berkata: “Kamu pada hari ini tidak akan ditemplak atau disalahkan 
(tentang perbuatan kamu yang telah terlanjur itu), semoga Allah 
mengampunkan dosa kamu, dan Dialah jua Yang Maha Mengasihani daripada 
segala yang lain yang mengasihani.  

(Surah Yusuf, 12:92) 
 

Tindakan ini mengukuhkan lagi kredibiliti baginda sebagai pemimpin yang adil, berjiwa 
besar dan penuh dengan belas kasihan. Pengampunan yang ditunjukkan oleh Nabi Yusuf 
dapat dilihat sebagai contoh ethos kepimpinan yang kukuh, di mana integriti moral dan sifat 
belas kasihan memainkan peranan penting dalam memperkuat kepercayaan dan 
penghormatan terhadapnya sebagai pemimpin. Ini selari dengan konsep ethos yang 
menyatakan bahawa kredibiliti seseorang pemimpin terbangun melalui tindakan yang 
berlandaskan moral dan kebijaksanaan (Aisyah, 2022). 

Secara keseluruhannya, penemuan ini menunjukkan bahawa prinsip ethos yang 
diamalkan oleh Nabi Yusuf dapat diterjemahkan dalam konteks kepimpinan moden melalui 
penerapan nilai integriti, amanah dan ketelusan organisasi. Dalam era pengurusan masa kini, 
pemimpin yang menonjolkan ciri-ciri ini cenderung untuk lebih dihormati dan berupaya 
membina kepercayaan yang kukuh dalam kalangan pekerja serta pihak berkepentingan. 
Kajian Deavours dan Roberts (2024) menegaskan bahawa pemimpin yang mempraktikkan 
integriti tinggi dapat meningkatkan kepercayaan dalam organisasi dan memperkukuhkan 
hubungan interpersonal yang positif. Oleh itu, amalan ethos yang ditonjolkan oleh Nabi Yusuf 
turut memberi panduan yang relevan kepada pemimpin masa kini untuk membangunkan imej 
berwibawa dan dipercayai. 
 
b. Analisis Pathos dalam Komunikasi Kepimpinan Nabi Yusuf A.S. 
Analisis pathos dalam komunikasi kepimpinan Nabi Yusuf A.S. merujuk kepada cara baginda 
menggunakan emosi dalam mempengaruhi dan membimbing orang lain. Kisah dalam Surah 
Yusuf memaparkan dengan jelas bagaimana empati dan belas kasihan dapat memperbaiki 
hubungan yang tegang terutamanya antara Nabi Yusuf dan saudara-saudaranya. Walaupun 
dikhianati dan dijual sebagai hamba oleh saudara-saudaranya, Nabi Yusuf tidak bertindak 
balas dengan dendam atau hukuman. Sebaliknya, baginda memilih untuk memaafkan mereka 
dan memberikan peluang kepada mereka untuk berubah. 
 

Yusuf berkata: “Kamu pada hari ini tidak akan ditemplak atau disalahkan 
(tentang perbuatan kamu yang telah terlanjur itu), semoga Allah 
mengampunkan dosa kamu, dan Dialah jua Yang Maha Mengasihani daripada 
segala yang lain yang mengasihani.  

(Surah Yusuf, 12:92) 
 

Penemuan ini turut disokong oleh kajian Prantl et al. (2023) dengan penegasan 
bahawa pemimpin yang menunjukkan empati dan kawalan emosi cenderung lebih berkesan 
dalam membina kepercayaan serta mengurangkan ketegangan sosial. Selain itu, kajian 
Arrianie (2023) mendapati bahawa pemimpin yang berempati lebih berjaya dalam 
menyelesaikan konflik dalaman organisasi dengan cara yang lebih harmoni. 

Menurut Saha et al. (2023), pemimpin yang berkesan sering menggunakan kecerdasan 
emosi seperti empati dan pengampunan sebagai alat penting untuk membina hubungan 
interpersonal yang kuat dan mengurangkan ketegangan dalam organisasi. Penekanan 
terhadap kecerdasan emosi ini selaras dengan tindakan Nabi Yusuf, yang menggunakan 
pendekatan empati untuk menyatukan kembali keluarganya, sekali gus memastikan 
kedamaian sosial yang lebih meluas. Artikel tersebut turut menggariskan bagaimana 
penggunaan emosi positif mampu memperkukuh kepercayaan antara pemimpin dan 
pengikut, yang juga relevan dalam konteks kepimpinan Nabi Yusuf. 

Satu lagi contoh penting adalah ketika Nabi Yusuf bertemu kembali dengan ibu bapa 
serta keluarganya selepas bertahun-tahun berpisah. Pertemuan ini dipenuhi dengan emosi 
kasih sayang dan rasa syukur. Baginda menerima mereka dengan penuh penghormatan: 
 

Dan tatkala Yusuf menyediakan untuk mereka bekalan mereka, berkatalah ia: 
“(Pada kali yang lain) bawalah kepadaku saudara kamu yang sebapa. Tidakkah 
kamu melihat, bahawa aku menyempurnakan bekalan makanan kamu, dan 
bahawa aku sebaik-baik penerima tetamu? 

(Surah Yusuf, 12:59) 
 

Petikan ini menunjukkan kebijaksanaan emosi Nabi Yusuf A.S. dalam menjaga maruah 
saudara-saudaranya yang pernah mengkhianatinya. Walaupun baginda berada dalam 
kedudukan untuk menghukum atau membalas dendam, baginda tetap melayan mereka 
dengan penuh hormat dan empati. Ini menonjolkan kemahiran kepimpinan yang penting, di 
mana seorang pemimpin harus tahu bagaimana untuk menguruskan emosi orang lain dengan 
lembut dan tenang demi mencapai penyelesaian yang lebih harmoni (Pulungan et al., 2022). 
Keseluruhannya, komunikasi kepimpinan Nabi Yusuf A.S. mempamerkan penggunaan pathos 
yang bijaksana dan berkesan. Baginda menggunakan emosi positif seperti kasih sayang, 
empati dan belas kasihan untuk mengurangkan ketegangan, memperbaiki hubungan, dan 
mendidik orang lain.  

Keupayaan baginda untuk mengawal emosi peribadi dan memimpin dengan penuh 
hikmah serta kesantunan emosi adalah contoh teladan yang relevan untuk kepimpinan dalam 
mana-mana konteks, sama ada dalam keluarga, masyarakat atau organisasi (Anwar et al., 
2020). Ini mengukuhkan pandangan bahawa pemimpin terbaik adalah mereka yang mampu 
menggabungkan rasionalisasi dengan emosi serta mendengar dan memahami perasaan orang 
di sekeliling mereka, sambil tetap memimpin dengan adil dan tegas.  

Kesimpulannya, komunikasi kepimpinan Nabi Yusuf A.S. adalah contoh penggunaan 
pathos yang bijaksana dan berkesan dalam memimpin. Baginda menggunakan emosi positif 
seperti kasih sayang, empati, dan belas kasihan untuk mengurangkan konflik, memperbaiki 
hubungan dan mendidik orang lain termasuk mereka yang pernah mengkhianatinya. 
Keupayaannya untuk mengawal emosi peribadi dan tetap memimpin dengan penuh 
kebijaksanaan menunjukkan kepentingan menggabungkan rasionaliti dan emosi dalam 
kepimpinan. Pemimpin yang berkesan, seperti yang ditunjukkan oleh Nabi Yusuf mampu 
mendengar dan memahami perasaan orang di sekeliling mereka, dan pada masa yang sama 
memimpin dengan adil dan tegas (Anwar et al., 2020; Pulungan et al., 2022). Ini menonjolkan 
kombinasi antara rasionalisasi dan emosi adalah kunci dalam mencapai penyelesaian yang 
harmoni dan keberkesanan kepimpinan dalam pelbagai konteks. 

c. Analisis Logos dalam Komunikasi Kepimpinan Nabi Yusuf A.S. 
Prinsip logos juga memainkan peranan penting dalam komunikasi dan kepimpinan Nabi 
Yusuf A.S. Logos merujuk kepada penggunaan logik, rasionalisasi, dan fakta dalam 
mempengaruhi dan meyakinkan orang lain. Dalam kisah Nabi Yusuf, kita dapat melihat 
bagaimana baginda menggunakan pemikiran yang rasional, perancangan strategik dan bukti 
yang jelas untuk menyampaikan idea-idea dan memimpin dengan berkesan.  
  Penemuan ini turut seiring dengan kajian Hill (2020) yang mendapati bahawa 
pemimpin yang menggunakan bukti, data dan pemikiran logik dalam keputusan mereka lebih 
berjaya dalam menggalakkan pengikut mereka untuk menerima cadangan yang 
dikemukakan. Kajian ini juga menunjukkan bahawa pendekatan berasaskan bukti amat 
penting dalam menangani cabaran organisasi yang kompleks.  

Salah satu contoh paling jelas tentang penggunaan logos dalam kepimpinan Nabi 
Yusuf ialah ketika baginda mentafsirkan mimpi raja Mesir mengenai tujuh lembu gemuk dan 
tujuh lembu kurus, serta tujuh tangkai gandum hijau dan tujuh tangkai gandum kering. 
Tafsiran mimpi ini bukan sahaja berdasarkan kebijaksanaan rohani tetapi juga kepada logik 
dan rasionalisasi yang memerlukan pengetahuan mendalam tentang ekonomi dan 
pengurusan sumber. Nabi Yusuf bukan sahaja menjelaskan makna mimpi itu tetapi baginda 
juga mencadangkan satu pelan tindakan rasional dan strategik untuk menghadapi tujuh 
tahun kelaparan yang bakal melanda Mesir. 
 

Yusuf menjawab: “Hendaklah kamu menanam bersungguh-sungguh tujuh 
tahun berturut-turut, kemudian apa yang kamu ketam biarkanlah dia pada 
tangkai-tangkainya; kecuali sedikit dari bahagian yang kamu jadikan untuk 
makan. 

(Surah Yusuf, 12:47) 
 

Di sini, Nabi Yusuf mengemukakan strategi ekonomi yang rasional iaitu menyimpan 
hasil pertanian sepanjang tahun-tahun yang subur untuk menghadapi tahun-tahun 
kebuluran yang akan datang. Pendekatan ini menunjukkan bahawa Nabi Yusuf bukan sahaja 
bergantung kepada kebolehan rohaninya tetapi juga kepada logik yang teratur dan 
perancangan yang teliti untuk menyelesaikan masalah negara. Logos dalam komunikasi ini 
memperlihatkan kebijaksanaan amalan seorang pemimpin yang memahami kepentingan 
perancangan jangka panjang, serta pengurusan sumber yang bijak untuk mengelakkan krisis 
(Muslimin, 2020). 

Selain itu, penggunaan logos juga dapat dilihat dalam cara Nabi Yusuf menguruskan 
isu perbendaharaan Mesir ketika baginda dilantik sebagai pengurus sumber ekonomi negara. 
Setelah memenangi kepercayaan raja dan diamanahkan dengan tanggungjawab besar ini, 
Nabi Yusuf mengatur dengan rasional dan efisien bagaimana hasil bumi Mesir harus 
dikumpulkan, disimpan, dan diagihkan secara strategik kepada rakyat Mesir dan juga negara-
negara sekitarnya yang menghadapi kebuluran. Penggunaan logik dan sistem pengurusan 
yang teratur ini membuktikan bahawa Nabi Yusuf adalah seorang pemimpin yang berfikir 
secara strategik, membuat keputusan berdasarkan data dan bukti, dan bukan sekadar 
mengandalkan emosi atau intuisi semata-mata. 

Contoh lain di mana logos digunakan oleh Nabi Yusuf ialah ketika baginda 
menanggapi tuduhan pencurian yang dikenakan terhadap saudaranya, Bunyamin. Ketika 
saudara-saudaranya menyangka bahawa Bunyamin mencuri, Nabi Yusuf menggunakan 
strategi logik untuk menguji keikhlasan mereka. Baginda memeriksa karung-karung mereka 
dengan proses yang sistematik dan berhati-hati, membuktikan tuduhan tersebut secara 
berfakta dengan menemui cawan raja di dalam karung Bunyamin.  
 

Maka Yusuf pun mulailah memeriksa tempat-tempat barang mereka sebelum 
memeriksa tempat barang saudara kandungnya (Bunyamin), kemudian ia 
mengeluarkan benda yang hilang itu dari tempat simpanan barang saudara 
kandungnya. Demikianlah Kami jayakan rancangan untuk (menyampaikan 
hajat) Yusuf. Tidaklah ia akan dapat mengambil saudara kandungnya menurut 
undang-undang raja, kecuali jika dikehendaki oleh Allah. (Dengan ilmu 
pengetahuan), Kami tinggikan pangkat kedudukan sesiapa yang Kami 
kehendaki; dan tiap-tiap orang yang berilmu pengetahuan, ada lagi di atasnya 
yang lebih mengetahui. 

(Surah Yusuf, 12:76) 
 

Dalam peristiwa ini, Nabi Yusuf menggunakan taktik logik untuk menegakkan 
kebenaran dan memastikan bahawa tuduhan dibuat berdasarkan bukti yang jelas. Tindakan 
ini menggambarkan bahawa pemimpin yang bijak tidak akan bertindak secara sewenang-
wenangnya tanpa bukti yang kukuh. Logik dan bukti adalah asas kepada keadilan dan 
kejujuran dalam kepimpinan Nabi Yusuf, di mana keputusan dibuat berlandaskan kepada 
fakta yang dapat disahkan bukannya andaian atau persepsi semata-mata. 

Selain itu, Nabi Yusuf juga menggunakan pendekatan logik dalam situasi-situasi di 
mana baginda perlu membuat keputusan yang adil dan rasional. Ketika baginda dipanggil 
oleh raja untuk mentafsirkan mimpi, Nabi Yusuf terlebih dahulu memastikan bahawa 
keadilan ditegakkan terhadap dirinya. Baginda menuntut agar nama baiknya dibersihkan 
daripada tuduhan yang dibuat oleh isteri pembesar Mesir sebelum baginda bersetuju untuk 
menerima tawaran raja. Nabi Yusuf tidak tergesa-gesa untuk mengejar kedudukan atau 
kemuliaan, sebaliknya baginda menegaskan bahawa kejujuran dan kebenaran harus 
didahulukan. 
 

Dan (apabila mendengar ta’bir itu) berkatalah raja Mesir: “Bawalah dia 
kepadaku!” Maka tatkala utusan raja datang kepada Yusuf (menjemputnya 
mengadap raja), Yusuf berkata kepadanya: “Kembalilah kepada tuanmu 
kemudian bertanyalah kepadanya: “Apa halnya perempuan-perempuan yang 
melukakan tangan mereka? Sesungguhnya Tuhanku Maha Mengetahui akan 
tipu daya mereka”. 

(Surah Yusuf, 12:50) 
 

Keputusan Nabi Yusuf untuk tidak segera keluar dari penjara sehingga kebenaran 
mengenai fitnah tersebut dibuktikan adalah tindakan yang sangat rasional dan penuh 
pertimbangan. Ini memperlihatkan bagaimana logos digunakan oleh Nabi Yusuf untuk 
memastikan setiap keputusan dibuat berdasarkan keadilan dan fakta bukan berdasarkan 

kepentingan peribadi atau dorongan emosi semata-mata. Tindakan ini mencerminkan 
bahawa kepimpinan yang baik adalah kepimpinan yang berasaskan kebenaran dan prinsip 
moral di mana setiap tindakan diambil setelah mempertimbangkan fakta dan bukti yang 
sahih. 

Secara keseluruhannya, logos dalam komunikasi kepimpinan Nabi Yusuf A.S. 
memperlihatkan bagaimana baginda menggunakan pemikiran rasional, fakta, dan bukti 
untuk membuat keputusan yang bijak dan adil. Sama ada dalam mentafsir mimpi, 
menguruskan sumber negara atau menangani tuduhan yang dilemparkan terhadapnya, Nabi 
Yusuf sentiasa memastikan bahawa keputusan-keputusan penting dibuat berdasarkan 
penilaian logik dan data yang kukuh. Inilah yang menjadikan Nabi Yusuf seorang pemimpin 
yang tidak hanya dihormati kerana integriti moralnya (ethos) dan empatinya (pathos) tetapi 
juga kerana kebijaksanaannya dalam membuat keputusan yang berlandaskan rasionalisasi 
dan keadilan. 

 
KESIMPULAN 

Kajian ini menganalisis retorik komunikasi kepimpinan Nabi Yusuf A.S. berdasarkan prinsip 
ethos, pathos dan logos seperti yang digariskan dalam teori retorik Aristotle. Berdasarkan 
Surah Yusuf, komunikasi Nabi Yusuf tidak hanya berasaskan kebijaksanaan dan logik tetapi 
juga merangkumi empati, integriti serta kemampuan mengendalikan emosi yang 
menjadikannya seorang pemimpin yang unggul dan relevan sepanjang zaman. Ethos, merujuk 
kepada kredibiliti, ditunjukkan melalui akhlak mulia dan kejujuran Nabi Yusuf yang mana 
baginda memperoleh kepercayaan penuh daripada masyarakat Mesir serta pemimpin 
negara. Pathos yang menekankan aspek emosi, dapat dilihat dalam kemampuan Nabi Yusuf 
untuk mengendalikan hubungan dengan penuh kasih sayang dan pengampunan, 
terutamanya dalam berhadapan dengan saudara-saudaranya yang pernah mengkhianatinya. 
Sementara itu, logos iaitu pemikiran rasional dan penggunaan logik, diterapkan secara 
berkesan dalam pengurusan sumber ekonomi Mesir dan penyelesaian masalah melalui 
analisis yang teliti dan perancangan yang sistematik. 
  Kajian ini turut menunjukkan bahawa prinsip-prinsip komunikasi Nabi Yusuf yang 
berasaskan ethos, pathos dan logos saling melengkapi dalam membentuk kepimpinan yang 
berkesan. Keseimbangan antara ketiga-tiga elemen ini membolehkan Nabi Yusuf bukan 
sahaja mengendalikan krisis ekonomi dengan cemerlang tetapi juga menyelesaikan konflik 
keluarga dengan berhemah. Kombinasi ini memberikan asas yang kukuh dalam 
mengendalikan cabaran kepimpinan dalam konteks moden yang penuh ketidaktentuan. 
Dengan menggabungkan kredibiliti moral, kebijaksanaan intelektual dan kemahiran empati, 
pemimpin masa kini dapat mencontohi strategi komunikasi Nabi Yusuf dalam membina 
organisasi yang stabil dan harmoni.  

Pengajaran daripada komunikasi kepimpinan Nabi Yusuf A.S. memberikan panduan 
yang penting bagi pemimpin masa kini. Dalam dunia moden yang semakin kompleks dan 
dinamik, pemimpin bukan sahaja perlu memiliki kebijaksanaan intelektual, tetapi juga 
kebolehan berkomunikasi dengan berkesan, sama ada melalui logik yang kukuh, empati yang 
mendalam atau kredibiliti yang dibina melalui nilai-nilai moral yang tinggi. Komunikasi 
beretika yang berpaksikan pada kebenaran, keadilan dan kebijaksanaan adalah asas kepada 
kepimpinan yang berkesan. Melalui kajian ini, jelaslah bahawa prinsip-prinsip komunikasi 

yang digunakan oleh Nabi Yusuf boleh diaplikasikan dalam pelbagai konteks kepimpinan masa 
kini dari skala kecil hingga ke peringkat tertinggi. 

Untuk mengukuh sumbangan kepada bidang akademik, kajian ini mencadangkan agar 
kajian masa depan meneliti secara lebih mendalam aspek komunikasi kepimpinan tokoh-
tokoh lain dalam sejarah Islam yang turut menonjolkan elemen antara komunikasi Nabi Yusuf 
dan tokoh-tokoh kontemporari boleh memberikan pemahaman yang lebih menyeluruh 
tentang aplikasi prinsip retorik ini dalam dunia moden. 

Tambahan pula, hasil kajian ini juga menyumbang kepada pengembangan teori 
kepimpinan Islam yang menekankan pentingnya integriti moral, kebijaksanaan dan belas 
kasihan dalam memimpin. Prinsip-prinsip ini bukan sahaja mampu menyelesaikan masalah 
dengan berkesan tetapi juga membantu membina hubungan yang kukuh serta mewujudkan 
kestabilan dalam organisasi. Penggunaan ethos, pathos dan logos yang seimbang, seperti 
yang ditunjukkan oleh Nabi Yusuf, membuktikan bahawa kepimpinan yang berkesan 
memerlukan lebih daripada sekadar logik atau kuasa, ia juga menuntut pemahaman 
mendalam tentang emosi manusia dan prinsip moral yang tinggi. Oleh itu, prinsip-prinsip ini 
dapat dijadikan panduan praktikal dalam membentuk pemimpin berwawasan yang mampu 
menangani cabaran komunikasi dan kepimpinan yang semakin rumit pada hari ini. 

	ABSTRAK
	Kajian ini bertujuan untuk menganalisis retorik komunikasi kepimpinan Nabi Yusuf A.S. berdasarkan prinsip-prinsip ethos, pathos dan logos seperti yang digariskan dalam teori retorik Aristotle. Melalui pendekatan analisis kandungan teks, kajian ini men...

	ABSTRACT
	This study aims to analyse the rhetorical communication of Prophet Yusuf A.S. based on the principles of ethos, pathos, and logos as outlined in Aristotle's rhetorical theory. Through a textual content analysis approach, this study examines how Prophe...
	Keywords: Rhetoric, leadership communication, surah Yusuf, Islamic leadership, tafsir pimpinan Ar-Rahman.
	PENGENALAN
	Komunikasi kepimpinan merupakan elemen kritikal dalam konteks kepimpinan moden, khususnya dalam dunia organisasi yang semakin kompleks dan dinamik pada masa kini. Ia berperanan sebagai asas utama dalam menyampaikan maklumat mengenai budaya, nilai tera...
	Dalam konteks kepimpinan moden, pendekatan komunikasi yang berkesan menekankan elemen-elemen seperti kebolehan menyampaikan maklumat secara strategik, mewujudkan dialog dua hala dan menggalakkan keterlibatan pengikut. Pemimpin yang berkesan berupaya m...
	Dalam kajian mengenai retorik kepimpinan, teori klasik Aristotle yang melibatkan ethos (kredibiliti), pathos (emosi) dan logos (logik) masih diaplikasikan untuk memahami cara pemimpin mempengaruhi pengikut mereka (Aristotle, terjemahan 2007). Pendekat...
	Namun begitu, kajian mendalam mengenai komunikasi kepimpinan dalam konteks Islam, terutamanya yang berkaitan dengan retorik komunikasi Nabi Yusuf A.S., masih terhad. Kisah Nabi Yusuf yang dirakam dalam Surah Yusuf menawarkan pelbagai contoh komunikasi...
	Oleh itu, kajian ini bertujuan untuk menganalisis retorik komunikasi Nabi Yusuf A.S. berdasarkan kandungan Surah Yusuf serta mengaitkannya dengan prinsip kepimpinan yang relevan dalam konteks masa kini. Pendekatan analisis kandungan teks yang disokong...
	Kajian ini bukan sahaja penting untuk memberikan panduan kepada pemimpin masa kini mengenai bagaimana prinsip komunikasi Nabi Yusuf A.S. boleh diaplikasikan dalam organisasi tetapi juga berpotensi untuk menyumbang kepada teori kepimpinan Islam dengan ...
	SOROTAN LITERATUR
	a. Kepentingan Komunikasi dalam Kepimpinan
	Komunikasi yang berkesan merupakan elemen penting dalam kepimpinan moden, khususnya dalam organisasi yang beroperasi dalam persekitaran yang dinamik dan kompleks (Tourish, 2014). Northouse (2021) menekankan bahawa komunikasi yang jelas dan konsisten b...
	Pandangan ini disokong oleh Yukl dan Gardner (2020) yang menegaskan bahawa komunikasi yang berkesan memperkukuh hubungan antara pemimpin dan pengikut serta meningkatkan kualiti keputusan yang dibuat. Pemimpin yang berjaya mampu menyesuaikan mesej mere...
	Dalam konteks kepimpinan moden, pemimpin berkesan menggunakan strategi komunikasi yang bersifat interaktif dan menyesuaikan gaya komunikasi mereka mengikut tahap emosi, rasional dan kredibiliti yang sesuai dengan keadaan pengikut (De Lange & Mulder, 2...
	Hargie (2021) turut menambah bahawa komunikasi strategik adalah elemen yang penting dalam kepimpinan moden. Dalam konteks organisasi yang semakin global dan kompleks, pemimpin bukan sahaja perlu menyampaikan mesej dengan jelas tetapi juga perlu memili...
	Siti Ruzana et al. (2020) menegaskan bahawa pendekatan komunikasi kepimpinan dalam gerakan dakwah Angkatan Belia Islam Malaysia (ABIM) sangat berkesan dalam membina kepercayaan dan pengaruh dalam kalangan masyarakat Melayu. Kajian ini mendapati bahawa...
	b. Teori Retorik Aristotle
	Teori retorik Aristotle yang merangkumi ethos, pathos dan logos masih kekal sesuai dalam analisis komunikasi kepimpinan. Hargie (2021) menegaskan bahawa pemimpin yang mahir menggunakan ketiga-tiga elemen ini mampu membina pengaruh yang kuat terhadap p...
	Dalam konteks tempatan, kajian Nordiana et al. (2023) menunjukkan bahawa prinsip-prinsip retorik Aristotle dapat diterapkan dalam kepimpinan watak Sultan Alauddin Riayat Syah dalam karya Nama Beta Sultan Alauddin oleh Faisal Tehrani. Kajian ini menemu...
	Selain itu, Azlina (2017) dalam kajiannya mengenai kegagalan komunikasi pembujukan turut menegaskan bahawa ethos atau kredibiliti pemimpin memainkan peranan yang sangat penting dalam memastikan keberkesanan pengucapan awam. Kekurangan keyakinan diri d...
	Seterusnya, kajian Samri (2022) memperkukuhkan lagi kepentingan ketiga-tiga elemen retorik ini dalam konteks ceramah agama. Kajian ini memberikan perspektif yang mendalam mengenai bagaimana ethos, pathos dan logos diaplikasikan dengan cemerlang oleh U...
	c. Prinsip-Prinsip Komunikasi dalam Surah Yusuf
	Surah Yusuf mengandungi pelbagai pengajaran yang relevan mengenai bagaimana seorang pemimpin boleh memanfaatkan komunikasi yang bijaksana dan berkesan ketika menghadapi situasi mencabar. Dalam kisah Nabi Yusuf, prinsip komunikasi seperti ethos, pathos...
	Merujuk kepada Tafsir Ibnu Kathir dan Tafsir Al-Imam Fakhruddin Al-Razi memberi perspektif tambahan mengenai komunikasi kepimpinan Nabi Yusuf A.S. Dalam Tafsir Ibnu Kathir, Nabi Yusuf digambarkan sebagai seorang pemimpin yang menggunakan pendekatan ko...
	Dari segi pathos, keupayaan Nabi Yusuf mengawal emosinya dan menggunakan empati ketika berhadapan dengan situasi-situasi sukar seperti pengkhianatan saudara-saudaranya, menonjolkan kestabilan emosinya. Ini dapat dilihat apabila baginda memilih untuk m...
	Seterusnya dari segi logos, kebijaksanaan dan pemikiran logik Nabi Yusuf dapat dilihat dalam perancangan strateginya ketika menghadapi krisis kelaparan. Baginda menggunakan pendekatan yang berasaskan bukti dan data dalam mengurus sumber negara, yang k...
	Secara keseluruhannya, prinsip komunikasi ethos, pathos, dan logos yang ditonjolkan oleh Nabi Yusuf A.S. membuktikan kesesuaiannya dalam konteks kepimpinan hari ini, khususnya dalam kepimpinan Islam. Kajian-kajian terdahulu menyokong bahawa elemen-ele...
	METODOLOGI
	Kajian ini menggunakan pendekatan kualitatif dengan analisis deskriptif yang diperolehi melalui kajian mendalam terhadap kandungan teks. Tumpuan kajian ini adalah pada prinsip-prinsip komunikasi kepimpinan Nabi Yusuf yang digambarkan dalam Surah Yusuf...
	Dalam kajian ini, proses analisis kandungan dilaksanakan melalui beberapa peringkat yang jelas dan sistematik. Pertama, teks Surah Yusuf dianalisis secara berulang kali untuk mengenal pasti tema utama berkaitan komunikasi kepimpinan Nabi Yusuf. Kedua,...
	Kajian ini terfokus kepada interpretasi komunikasi Nabi Yusuf dalam situasi-situasi utama yang dinyatakan dalam Surah Yusuf termasuk komunikasi baginda dengan saudara-saudaranya, isteri Al-Aziz, rakan-rakan sepenjara, dan raja Mesir. Sebagai rujukan u...
	Kajian ini memberi perhatian kepada penggunaan strategi komunikasi Nabi Yusuf yang berkesan berdasarkan prinsip retorik ethos (kredibiliti), pathos (emosi), dan logos (logik), serta bagaimana prinsip-prinsip ini diterapkan dalam kepimpinan yang berlan...
	Menurut Zaim et al. (2022), prinsip kepimpinan Islam yang diamalkan oleh Nabi Yusuf seperti amanah, kejujuran dan integriti, mampu meningkatkan prestasi kerja dalam industri perkhidmatan dengan membina kepercayaan serta memperkukuh hubungan kerjasama....
	Logos, merujuk kepada kebijaksanaan dan penggunaan logik dalam penyampaian mesej. Nabi Yusuf mengaplikasikan logos secara berkesan dalam perancangan ekonominya untuk mengatasi krisis kelaparan di Mesir. Dalam ucapannya, Nabi Yusuf menggunakan fakta da...
	Pathos pula melibatkan keupayaan untuk menggunakan emosi dalam komunikasi. Nabi Yusuf menunjukkan kawalan emosi yang baik dalam hubungannya dengan saudara-saudaranya, walaupun mereka pernah mengkhianatinya. Empati dan keupayaan untuk menyentuh hati me...
	Secara keseluruhannya, Teori Retorik Aristotle yang menggabungkan ethos, logos, dan pathos, memberikan pandangan mendalam mengenai komunikasi kepimpinan Nabi Yusuf, di mana baginda menggunakan kredibiliti moral, logik yang kukuh dan empati emosi untuk...
	Surah Yusuf yang dianalisis dalam kajian ini menjelaskan kisah biografi Nabi Yusuf A.S. seperti yang diterjemahkan dalam Tafsir Pimpinan Ar-Rahman oleh Sheikh Abdullah Basmeih. Terjemahan ini, yang dicetak semula beberapa kali dan terakhir pada tahun ...
	Dalam kajian ini, data dianalisis berdasarkan tiga kategori utama: ethos, pathos dan logos, selari dengan prinsip retorik Aristotle. Kesahan kajian ditentukan melalui sejauh mana kaedah pengumpulan data mampu menilai aspek-aspek yang sesuai dengan obj...
	DAPATAN DAN PERBINCANGAN
	a. Analisis Ethos dalam Komunikasi Kepimpinan Nabi Yusuf A.S.
	Elemen ethos memainkan peranan yang sangat penting dalam komunikasi kepimpinan Nabi Yusuf A.S. Ethos merujuk kepada kredibiliti atau integriti seorang pemimpin dan dalam konteks kepimpinan Nabi Yusuf, kredibiliti ini terbina melalui akhlak yang mulia,...
	Dan (setelah mendengar pengakuan perempuan-perempuan itu), raja berkata: “Bawalah Yusuf kepadaku, aku hendak menjadikan dia orang yang khas untuk aku bermesyuarat dengannya. Setelah (Yusuf di bawa mengadap, dan raja) berkata-kata dengannya (serta meng...
	(Surah Yusuf, 12:54)
	Keputusan raja untuk melantik Nabi Yusuf sebagai orang kepercayaan merupakan bukti kukuh terhadap ethos yang dimiliki oleh baginda iaitu kebijaksanaan, kejujuran dan integriti. Ini membuktikan bahawa seorang pemimpin yang memiliki kredibiliti akan d...
	Kajian Cao (2023) turut menyoroti elemen ketelusan dalam komunikasi pemimpin yang mampu memperkukuhkan kepercayaan dan hubungan harmoni dalam sesebuah organisasi yakni prinsip ini seiring dengan tindakan Nabi Yusuf dalam membina kredibiliti baginda.
	Menurut Burhan et al. (2023), kepimpinan yang beretika memainkan peranan penting dalam membina ketelusan dalam proses perniagaan serta meningkatkan keterlibatan pekerja yang secara tidak langsung memperkukuh keberkesanan organisasi. Prinsip-prinsip in...
	Yusuf berkata: “Jadikanlah daku pengurus perbendaharaan hasil bumi (Mesir); sesungguhnya aku sedia menjaganya dengan baik-baiknya, lagi mengetahui cara mentadbirkannya”.
	(Surah Yusuf, 12:55)
	Ethos Nabi Yusuf juga dapat dilihat dalam pengendalian dirinya ketika berhadapan dengan godaan dan fitnah. Sebagai seorang pemuda yang tampan, Nabi Yusuf menjadi sasaran godaan isteri pembesar Mesir, tetapi baginda menolak dengan tegas, mempertahankan...
	Yusuf (merayu kehadrat Allah Ta’ala dengan) berkata: “Wahai Tuhanku! Aku lebih suka kepada penjara dari apa yang perempuan-perempuan itu ajak aku kepadanya. Dan jika Engkau tidak menjauhkan daripadaku tipu daya mereka, mungkin aku akan cenderong kepad...
	(Surah Yusuf, 12:33)
	Dalam situasi yang sangat mencabar ini, Nabi Yusuf tetap teguh berpegang kepada prinsip kebenaran dan tidak tunduk kepada tekanan atau godaan. Sikap ini membuktikan bahawa seorang pemimpin yang beretika adalah seorang yang konsisten dalam memegang pri...
	Menurut Samah dan Don (2020), pemimpin dalam kepimpinan Islam menghadapi cabaran yang sama di mana faktor regresif dan defensif dalam integriti memainkan peranan penting. Seorang pemimpin Islam yang sejati perlu mempamerkan ketelusan dan kejujuran ser...
	Yusuf berkata: “Kamu pada hari ini tidak akan ditemplak atau disalahkan (tentang perbuatan kamu yang telah terlanjur itu), semoga Allah mengampunkan dosa kamu, dan Dialah jua Yang Maha Mengasihani daripada segala yang lain yang mengasihani.
	(Surah Yusuf, 12:92)
	Tindakan ini mengukuhkan lagi kredibiliti baginda sebagai pemimpin yang adil, berjiwa besar dan penuh dengan belas kasihan. Pengampunan yang ditunjukkan oleh Nabi Yusuf dapat dilihat sebagai contoh ethos kepimpinan yang kukuh, di mana integriti moral ...
	Secara keseluruhannya, penemuan ini menunjukkan bahawa prinsip ethos yang diamalkan oleh Nabi Yusuf dapat diterjemahkan dalam konteks kepimpinan moden melalui penerapan nilai integriti, amanah dan ketelusan organisasi. Dalam era pengurusan masa kini, ...
	b. Analisis Pathos dalam Komunikasi Kepimpinan Nabi Yusuf A.S.
	Analisis pathos dalam komunikasi kepimpinan Nabi Yusuf A.S. merujuk kepada cara baginda menggunakan emosi dalam mempengaruhi dan membimbing orang lain. Kisah dalam Surah Yusuf memaparkan dengan jelas bagaimana empati dan belas kasihan dapat memperbaik...
	Yusuf berkata: “Kamu pada hari ini tidak akan ditemplak atau disalahkan (tentang perbuatan kamu yang telah terlanjur itu), semoga Allah mengampunkan dosa kamu, dan Dialah jua Yang Maha Mengasihani daripada segala yang lain yang mengasihani.
	(Surah Yusuf, 12:92)
	Penemuan ini turut disokong oleh kajian Prantl et al. (2023) dengan penegasan bahawa pemimpin yang menunjukkan empati dan kawalan emosi cenderung lebih berkesan dalam membina kepercayaan serta mengurangkan ketegangan sosial. Selain itu, kajian Arriani...
	Menurut Saha et al. (2023), pemimpin yang berkesan sering menggunakan kecerdasan emosi seperti empati dan pengampunan sebagai alat penting untuk membina hubungan interpersonal yang kuat dan mengurangkan ketegangan dalam organisasi. Penekanan terhadap ...
	Satu lagi contoh penting adalah ketika Nabi Yusuf bertemu kembali dengan ibu bapa serta keluarganya selepas bertahun-tahun berpisah. Pertemuan ini dipenuhi dengan emosi kasih sayang dan rasa syukur. Baginda menerima mereka dengan penuh penghormatan:
	Dan tatkala Yusuf menyediakan untuk mereka bekalan mereka, berkatalah ia: “(Pada kali yang lain) bawalah kepadaku saudara kamu yang sebapa. Tidakkah kamu melihat, bahawa aku menyempurnakan bekalan makanan kamu, dan bahawa aku sebaik-baik penerima tetamu?
	(Surah Yusuf, 12:59)
	Petikan ini menunjukkan kebijaksanaan emosi Nabi Yusuf A.S. dalam menjaga maruah saudara-saudaranya yang pernah mengkhianatinya. Walaupun baginda berada dalam kedudukan untuk menghukum atau membalas dendam, baginda tetap melayan mereka dengan penuh ho...
	Keupayaan baginda untuk mengawal emosi peribadi dan memimpin dengan penuh hikmah serta kesantunan emosi adalah contoh teladan yang relevan untuk kepimpinan dalam mana-mana konteks, sama ada dalam keluarga, masyarakat atau organisasi (Anwar et al., 202...
	Kesimpulannya, komunikasi kepimpinan Nabi Yusuf A.S. adalah contoh penggunaan pathos yang bijaksana dan berkesan dalam memimpin. Baginda menggunakan emosi positif seperti kasih sayang, empati, dan belas kasihan untuk mengurangkan konflik, memperbaiki ...
	c. Analisis Logos dalam Komunikasi Kepimpinan Nabi Yusuf A.S.
	Prinsip logos juga memainkan peranan penting dalam komunikasi dan kepimpinan Nabi Yusuf A.S. Logos merujuk kepada penggunaan logik, rasionalisasi, dan fakta dalam mempengaruhi dan meyakinkan orang lain. Dalam kisah Nabi Yusuf, kita dapat melihat bagai...
	Penemuan ini turut seiring dengan kajian Hill (2020) yang mendapati bahawa pemimpin yang menggunakan bukti, data dan pemikiran logik dalam keputusan mereka lebih berjaya dalam menggalakkan pengikut mereka untuk menerima cadangan yang dikemukakan. Ka...
	Salah satu contoh paling jelas tentang penggunaan logos dalam kepimpinan Nabi Yusuf ialah ketika baginda mentafsirkan mimpi raja Mesir mengenai tujuh lembu gemuk dan tujuh lembu kurus, serta tujuh tangkai gandum hijau dan tujuh tangkai gandum kering. ...
	Yusuf menjawab: “Hendaklah kamu menanam bersungguh-sungguh tujuh tahun berturut-turut, kemudian apa yang kamu ketam biarkanlah dia pada tangkai-tangkainya; kecuali sedikit dari bahagian yang kamu jadikan untuk makan.
	(Surah Yusuf, 12:47)
	Di sini, Nabi Yusuf mengemukakan strategi ekonomi yang rasional iaitu menyimpan hasil pertanian sepanjang tahun-tahun yang subur untuk menghadapi tahun-tahun kebuluran yang akan datang. Pendekatan ini menunjukkan bahawa Nabi Yusuf bukan sahaja bergant...
	Selain itu, penggunaan logos juga dapat dilihat dalam cara Nabi Yusuf menguruskan isu perbendaharaan Mesir ketika baginda dilantik sebagai pengurus sumber ekonomi negara. Setelah memenangi kepercayaan raja dan diamanahkan dengan tanggungjawab besar in...
	Contoh lain di mana logos digunakan oleh Nabi Yusuf ialah ketika baginda menanggapi tuduhan pencurian yang dikenakan terhadap saudaranya, Bunyamin. Ketika saudara-saudaranya menyangka bahawa Bunyamin mencuri, Nabi Yusuf menggunakan strategi logik untu...
	Maka Yusuf pun mulailah memeriksa tempat-tempat barang mereka sebelum memeriksa tempat barang saudara kandungnya (Bunyamin), kemudian ia mengeluarkan benda yang hilang itu dari tempat simpanan barang saudara kandungnya. Demikianlah Kami jayakan rancan...
	(Surah Yusuf, 12:76)
	Dalam peristiwa ini, Nabi Yusuf menggunakan taktik logik untuk menegakkan kebenaran dan memastikan bahawa tuduhan dibuat berdasarkan bukti yang jelas. Tindakan ini menggambarkan bahawa pemimpin yang bijak tidak akan bertindak secara sewenang-wenangnya...
	Selain itu, Nabi Yusuf juga menggunakan pendekatan logik dalam situasi-situasi di mana baginda perlu membuat keputusan yang adil dan rasional. Ketika baginda dipanggil oleh raja untuk mentafsirkan mimpi, Nabi Yusuf terlebih dahulu memastikan bahawa ke...
	Dan (apabila mendengar ta’bir itu) berkatalah raja Mesir: “Bawalah dia kepadaku!” Maka tatkala utusan raja datang kepada Yusuf (menjemputnya mengadap raja), Yusuf berkata kepadanya: “Kembalilah kepada tuanmu kemudian bertanyalah kepadanya: “Apa halnya...
	(Surah Yusuf, 12:50)
	Keputusan Nabi Yusuf untuk tidak segera keluar dari penjara sehingga kebenaran mengenai fitnah tersebut dibuktikan adalah tindakan yang sangat rasional dan penuh pertimbangan. Ini memperlihatkan bagaimana logos digunakan oleh Nabi Yusuf untuk memastik...
	Secara keseluruhannya, logos dalam komunikasi kepimpinan Nabi Yusuf A.S. memperlihatkan bagaimana baginda menggunakan pemikiran rasional, fakta, dan bukti untuk membuat keputusan yang bijak dan adil. Sama ada dalam mentafsir mimpi, menguruskan sumber ...
	KESIMPULAN
	Kajian ini menganalisis retorik komunikasi kepimpinan Nabi Yusuf A.S. berdasarkan prinsip ethos, pathos dan logos seperti yang digariskan dalam teori retorik Aristotle. Berdasarkan Surah Yusuf, komunikasi Nabi Yusuf tidak hanya berasaskan kebijaksanaa...
	Kajian ini turut menunjukkan bahawa prinsip-prinsip komunikasi Nabi Yusuf yang berasaskan ethos, pathos dan logos saling melengkapi dalam membentuk kepimpinan yang berkesan. Keseimbangan antara ketiga-tiga elemen ini membolehkan Nabi Yusuf bukan sah...
	Pengajaran daripada komunikasi kepimpinan Nabi Yusuf A.S. memberikan panduan yang penting bagi pemimpin masa kini. Dalam dunia moden yang semakin kompleks dan dinamik, pemimpin bukan sahaja perlu memiliki kebijaksanaan intelektual, tetapi juga keboleh...
	Untuk mengukuh sumbangan kepada bidang akademik, kajian ini mencadangkan agar kajian masa depan meneliti secara lebih mendalam aspek komunikasi kepimpinan tokoh-tokoh lain dalam sejarah Islam yang turut menonjolkan elemen antara komunikasi Nabi Yusuf ...
	Tambahan pula, hasil kajian ini juga menyumbang kepada pengembangan teori kepimpinan Islam yang menekankan pentingnya integriti moral, kebijaksanaan dan belas kasihan dalam memimpin. Prinsip-prinsip ini bukan sahaja mampu menyelesaikan masalah dengan ...

